
Broj: 01/5-50-1-6-36/09  
Sarajevo, 8.6.2009.godine
Z A P I S N I K

 36. sjednice Komisije za saobraćaj i komunikacije,

 održane 8.6.2009. godine 

Sjednica je održana 8.6.2009., s početkom u 14,15 sati.

Sjednici su prisustvovali članovi Komisije: Branko Dokić, Šemsudin Mehmedović, Selim Bešlagić, Mehmed Suljkanović, Željko Kuzmanović, Husein Nanić i Sadik Bahtić.
Odsustvovali su Savo Erić i Slavko Matić.
Sjednici je prisustvovala Dušanka Majkić, delegat u Domu naroda Parlamentarne skupštine BiH.
Iz Ministarstva komunikacija i prometa BiH sjednici su prisustvovali: Kojo Koprivica i Mirko Šekara,  pomoćnici ministra, i Senada Čengić, viši stručni saradnik. Iz Radiotelevizije BiH prisustvovao je  Nikola Deretić, predsjedavajući Upravnog odbora. Sjednici je prisustvovao i sekretar Komisije za saobraćaj i komunikacije Ahmed Jalovičić. 

Sjednicom je predsjedavao Branko Dokić, predsjedavajući Komisije.

U raspravi o dnevnom redu predsjedavajući je istakao je da je u pozivu za današnju sjednicu kao tačka dnevnog reda predviđeno razmatranje Izvještaja Ministarstva komunikacija i prometa BiH o aktivnostima na projektu „Autoput na Koridoru Vc“ za period januar – mart 2009. godine, a pošto su ga iz Ministarstva komunikacija i prometa BiH obavijestili  da su svi službenici nadležni za ovaj izvještaj na službenom putu, predložio je da se razmatranje ove tačke dnevnog reda odgodi za sljedeću sjednicu.
Prijedlog je jednoglasno prihvaćen.

Šemsudin Mehmedović pitao je zbog čega za današnju sjednicu nije predviđeno razmatranje pitanje  potvrđivanja imenovanja generalnog direktora Regulatorne agencije za komunikacije BiH, iako je to dogovoreno na prošloj sjednici Komisije. Smatra da se  neimenovanjem direktora ugrožava   nezavisnost u radu RAK-a, te da je potrebno da se Komisija odredi da li će ova tačka biti razmatrana na sljedećoj njenoj sjednici.

Predsjedavajući je kazao da je, prilikom utvrđivanja prijedloga dnevnog reda za današnju sjednicu sa sekretarom Komisije, postojala dilema o načinu realizacije ove tačke, pa predlaže da se u u naredna dva dana sastane sa zamjenicima predsjedavajućeg Komisije, kako bi se dogovorili o pripremi i realizaciji predložene tačke za sljedeću sjednicu Komisije.  
Prijedlog je jednoglasno prihvaćen.

Nakon toga, predsjedavajući je za sjednicu predložio sljedeći
D N E V N I   R E D

1. Usvajanje Zapisnika 35. sjednice Komisije; 
2. Razmatranje Izvještaja Komisije za saobraćaj i komunikacije na Prijedlog zakona o poštama BiH– u skladu sa zaključkom Predstavničkog doma sa 54. sjednice; 
3. Prijedlog zakona o izmjenama i dopunama Zakona o osnovama sigurnosti saobraćaja na putevima u BiH, predlagač: Zajednička komisija za ljudska prava, prava djeteta, mlade, imigraciju, izbjeglice, azil i etiku (prva komisijska faza);
4. Prijedlog zakona o izmjenama i dopunama Zakona o osnovama sigurnosti saobraćaja na putevima u BiH, predlagač: Dom naroda Parlamentarne skupštine BiH (prva komisijska faza);
5. Razmatranje Izvještaja o radu RTVBiH za 2008. godinu i Izvještaja o radu Upravnog odbora RTV BiH za 2007. i 2008. godinu;
6. Tekuća  pitanja. 

Dnevni red usvojen je jednoglasno.
Ad. 1.  Usvajanje Zapisnika 35. sjednice Komisije 
Zapisnik 35. sjednice usvojen je jednoglasno, bez primjedbi.
Ad. 2.  Razmatranje Izvještaja Komisije za saobraćaj i komunikacije na Prijedlog zakona o poštama
            BiH– u skladu sa zaključkom Predstavničkog doma sa 54. sjednice 
Branko Dokić kazao je da je pred sjednicu Komisije imao sastanak s predsjedavajućim Predstavničkog doma Berizom Belkićem i sekretarom Doma Brankom Todorović. Zaključeno je da postoji mogućnost da se na sjednici Proširenog kolegija Predstavničkog doma postigne  dogovor o odgađanju izjašnjavanja o Prijedlogu zakona o poštama BiH za sljedeću sjednicu Doma, kako bi se našlo rješenje da Prijedlog zakona dobije podršku Predstavničkog doma.
U raspravi o ovoj tački učestvovali su članovi Komisije: Selim Bešlagić, Sadik Bahtić i Šemsudin Mehmedović, te  predstavnik Ministarstva  komunikacija i prometa BiH Kojo Koprivica.

Zaključeno je da se, 9.6.2009., održi sastanak članova Komisije, i to: Sadika Bahtića, Šemsudina Mehmedovića i Branka Dokića, s predstavnicima Ministarstva  komunikacija i prometa BiH i Agencije za poštanski saobraćaj BiH , kako bi se  još jednom razmotrile  primjedbe Ministarstva komunikacija i prometa BiH na amandman IV. na član 7. Prijedloga zakona i utvrdilo da li su primjedbe osnovane. 

Sastavni dio ovog zapisnika je službena zabilješka s navednog sastanka koji je održan 9.6.2009., s početkom u 13 sati.
Ad. 3.  Prijedlog zakona o izmjenama i dopunama Zakona o osnovama sigurnosti saobraćaja na
            putevima u Bosni i Hercegovini, predlagač: Zajednička komisija za ljudska prava, 

            prava djeteta, mlade, imigraciju, izbjeglice, azil i etiku (prva komisijska faza)
Predsjedavajući je otvorio raspravu u kojoj su učestvovali članovi Komisije Selim Bešlagić, Šemsudin Mehmedović i Branko Dokić, te predstavnik Ministarstva komunikacija i prometa BiH Mirko Šekara.

Nakon provedene opće rasprave, Komisija je  jednoglasno podržala principe Prijedloga zakona o izmjenama i dopunama Zakona o osnovama sigurnosti saobraćaja na putevima u BiH. 

Komisija je u raspravi o Prijedlogu zakona usvojila zaključak koje upućuje Predstavničkom domu na usvajanje: 

S obzirom da Ministarstvo komunikacija i prometa BiH priprema sveobuhvatne izmjene i dopune Zakona o osnovama sigurnosti saobraćaja na putevima u BiH , Predstavnički dom sugerira da se moguće inicijative za izmjene ovog zakona prethodno upute Ministarstvu komunikacija i prometa BiH. 


Ad. 4.  Prijedlog zakona o izmjenama i dopunama Zakona o osnovama sigurnosti saobraćaja na
 putevima u Bosni i Hercegovini, predlagač: Dom naroda Parlamentarne skupštine BiH 
(prva komisijska faza)
Predsjedavajući je otvorio raspravu u kojoj su učestvovali svi članovi Komisije, te Dušanka Majić kao predstavnik predlagača.  
Nakon rasprave, Komisija je, s četiri glasa “za”, dva “protiv” i jednim “suzdržanim”,   podržala principe Prijedloga zakona o dopuni Zakona o osnovama sigurnosti saobraćaja na putevima u BiH.
Ad. 5.  Razmatranje Izvještaja o radu RTV BiH za 2008. godinu i Izvještaja o radu Upravnog odbora  
            RTV BiH za 2007. i 2008. godinu
Predsjedavajući je otvorio raspravu u kojoj su učestvovali članovi Komisije: Selim Bešlagić, Šemsudin Mehmedović, Branko Dokić  i Sadik Bahtić, te Nikola Deretić, predsjedavajući Upravnog odbora RTVBiH.

Nakon rasprave,  odlučeno je kako slijedi:

a) Komisija je, s pet glasova „za“ i dva „suzdržana“,   prihvatila Izvještaj o radu Radio - televizije BiH za 2008. godinu i predlaže Predstavničkom domu njegovo usvajanje.

b) Komisija je, s pet glasova „za“ i dva „suzdržana“,  prihvatila Izvještaj o radu Upravnog odbora  Radio - televizije BiH  za 2007. i 2008. godinu i predlaže Predstavničkom domu njegovo usvajanje.
U smislu odredbi člana 39. i 113. Poslovnika Predstavničkog doma Parlamentarne skupštine BiH, za izvjestioca u plenarnoj fazi imenovan je predsjedavajući Komisije Branko Dokić.
Ad. 6.  Tekuća  pitanja

Komisija je sa zadovoljstvom primila k znanju informaciju o imenovanju Dunje Mijatović za predsjednicu Evropske platforme regulatornih agencija (EPRA) i zaključila da se uputi  čestitka Regulatornoj agenciji za komunikacije BiH. 
Kako nije bilo drugih pitanja, predsjedavajući je zaključio sjednicu u 15,30 sati.                                    

SEKRETAR KOMISIJE                                                   PREDSJEDAVAJUĆI KOMISIJE
                   Ahmed  Jalovičić                                                                      dr.  Branko Dokić                                                                                        

